
				આ પાનું પ્રમાણિત થઈ ગયું છે.




 (૧૭)

ગુજરાતનો તપસ્વી

મન્દિરોમાં પચ્ચાસ દીપમાળા પ્રગટાવો,

પચ્ચાસ પચ્ચાસ આરતીઓ ઉતરાવો,

પચ્ચાસ પચ્ચાસ દેવઘંટા વગડાવો,

આજે પચ્ચાસ વર્ષોનો ઉત્સવ છે.

અને એ કોણ છે એવો ?

જાણે કાઇક જગત્ભૂખ્યો,

જાણે કોઇક વિશ્વતરશ્યો,

જાણે સદાનો અપવાસીઃ

એ કોણ છે એવોક ?

લેાકવન્દ્ય ને સર્વપૂજ્ય ?

સુદામાનો જાણે કો સહોદર ?

એવાને કાજે આયુષ્ય નથી.

આનન્દો, આનન્દઘંલટા વગાડો,

આજે પચ્ચાસ વર્ષોનો ઉત્સવ છે.

